
                 с. Аракани

4 аб.  ноябралъ  данделъана   Гьарак1униб росдал жамаг1ат. Данделъиялда
г1ахьаллъана  125 чи.

                                    Гьоркьор лъурал суалал:

  1.Гьарак1униб МО ялъул бет1ер вищизе конкурсалъулаб комиссия   
    г1уц1и.
  2.Ц1ияб нух бахъиялъул суал.

1.Конкурсалъул комиссия бищиялъул суалгун к1алъазе вахъарав МО ялъул ведущий специалист  Гитинов  Мух1амадица бицана глава вищизе заман щолеб бук1иналдеги балагьун  нилъеца рищизе ккола конкурсалъулаб комиссиялде  х1алт1иги лъалел бажариги  бугел   комиссиялъул  членал.

Гьединлъидал дида лъик1аблъун бихьула гьеб комиссиялде  Мух1амадов

Г1абдурах1ман Джималудинович  вищани  лъик1  бук1инилан.
Гьединго к1алъазе  вахъарав Сурхаев Абут1алибица кьуна гьеб комиссиялде Давудов Расул Гитиномагомедович  вищизе предложение. К1алъазе вахъана Джамалудинов Муртазаг1алица кьуна предложение  Абдуразаков Мух1амад  Мух1амадг1алиевич ва Абдулзагиров Х1ажимух1амад вищизе гьеб комиссиялде.
Комиссиялде рищулел  ругел  членал киназго  разилъун квер борхиялдалъун  разилъи лъазабуна  гьенир данделъараз.  Киналго жамаг1аталъ х1укму гьабуна Мух1амадов Г1абдурах1ман Джамалудинович, Давудов Расул Гитиномагомедович  ва Абдуразаков  Мух1амад Мух1амадг1алиевич  гьеб комиссиялде рищизе. К1алъазе рахъараз абуна гьел мустах1икъал  ругин   гьеб  комиссиялъул  членаллъун  рищизе ян.  Гьел руго жидер бажариги бугел лъайги бугел гьалмагъзаби  ян абуна к1алъазе вахъарав  МО ялъул ведущий специалист  Гитинов Мух1амадица. 
2.Ц1ияб нух бахъиялъул суалгин к1алъазе вахъарав  Гьарак1униб росдал
МО ялъул  бет1ер Мух1амадов Г1абдурах1маница раг1а-ракьанде щун бицана росдае гьелъул бугеб пайдаялъулги ва гьеб х1алт1уе кваквал гьабизе бегьуларилан бич1изабуна гьес жамаг1аталда. Нилъее нух бахъиялъе к1удияб кумек щвана Республикаялдаса гьединлъидал нилъеца к1вараб кумек гьабизе ккола  гьеб х1алт1и раг1алде бахъиналъе.
Гьеб нух бахъулаго  жидер  ракьалъе  зарал ккарал  г1адамазе бет1ергьанас бихьизабураб бак1алдасан  бит1изабун ракь  кьезе бугиланги бицана гьес.

Мух1амадов Г1абдурах1манил к1алъаялъул рахъ ккун к1алъазе рахъаразги

бицана нух буго лъицаго квалквал гьабизе бегьулареб  х1алт1и,
гьединлъидал нилъеца кинаб бук1аниги  гьелда данде ч1ей гьабизе бегьуларо ян абуна Гитинов Мух1амадица ва жамаг1аталъ гьелда разилъи лъазабун киназго кверелги рорхана.

